
عبدالله: 

نشست صلح افغانستان در ترکیه 

برای کشور سرنوشت ساز است

ماه  در  افغانستان  صلح  دربارۀ  بزرگی  نشست  است  قرار 

حکومت،  آن  در  که  شود  برگزار  ترکیه  در  امسال  اپریل 

از  شماری  نماینده گان  و  طالبان  رهبران  سیاست مداران، 

کشورها شرکت خواهند کرد.

با این حال، تاریخ دقیق برگزاری این نشست در ماه اپریل 

عالی  شورای  رئیس  عبدالله،  عبدالله  اما  نشده،  اعلام 

مصالحۀ ملی در گفت وگو با یکی از رسانه ها گفته است که 

آماده گی  این نشست  در  برای شرکت  افغانستان  حکومت 

ملی،  مصالحۀ  عالی  شورای  رئیس  گفتۀ  به  دارد.  کامل 

نشست صلح افغانستان در ترکیه، برای کشور سرنوشت ساز 

است.

رئیس جمهور  انتخاب  برای  که  است  افزوده  عبدالله  آقای 

آمده  آمریکا  طرح  در  که  همان گونه  انتخابات،  طریق  از 

است، ابتدا باید یک دولت مشارکتی تشکیل شود. رئیس 

شورای عالی مصالحۀ ملی با بیان این که دولت افغانستان 

مسألۀ تقسیم قدرت و مشارکت را رد نکرده است، می گوید 

و  او  میان  جدی  اختلاف  صلح  گفت وگوهای  دربارۀ  که 

رئیس جمهور غنی وجود ندارد.

صلح  نشست  برگزاری  از  انتظارات  که  حالی ست  در  این 

شود،  برگزار  ترکیه  استانبول  در  است  قرار  که  افغانستان 

بسیار بالاست و گروه های سیاسی و حکومت اعلام کرده اند 

که با طرح ویژه یی در این نشست شرکت خواهند کرد.

همیانۍ 
۵ مخ

ولسمشر غني: 

د هېواد ۵۰ سلنه عواید 

غلا کېږي

ملګري ملتونه: 

د افغان سولې لپاره خپلو هڅو ته دوام ورکوو

ځانګړې  ملتونو  ملګرو  د  لپاره  افغانستان  د 

په  به  سازمان  دغه  چې  ویلي،  استازې 

افغانستان کې د تلپاتې سولې ټینګښت لپاره 

ورکړي.  دوام  ته  هڅو  خپلو 

مخې،  له  معلوماتو  د  وزارت  چارو  بهرنیو  د 

چارو  بهرنیو  د  څرګندونې  دا  لاینز  دیبورا 

په لیدنه کې  له وزیر حنیف اتمر سره  وزارت 

کړې دي. د سرچینې په خبره، نوموړې دغه 

راز په ترکیه کې د افغان سولې خبرو لپاره د 

چمتووالي په اړه د خبرو سربېره، په افغانستان 

تامین کې د سیمې  په  تلپاتې سولې  د  کې 

دغه  په  او  وباله  مهم  رول  ټولنې  نړیوالې  او 

هېواد کې یې د سولې د بريا او اجماع لپاره، 

د ملګروملتونو د هڅو د دوام ډاډ ورکړی دی. 

ملګرو  د  لوریو  دواړو  خبره،  په  سرچینې  د 

ملتونو د امنیت شورا د ٢٥١٣ پرېکړه لیک پر 

پلي کېدو هم ټینګار کړی او د افغانستان د 

خلکو د ارادې پر اساس یې د سولې بهیر د 

ده. هیله کړې  بریا 

څرګندونې  دغه  مهال  داسې  ملتونه  ملګري 

کوي، چې ټاکل شوې د روان کال په اپرېل 

میاشت کې به د افغان سولې په تړاو په ترکیه 

پر  ته  ناستې  دغې  وشي.  ناسته  مهمه  کې 

افغان حکومت او طالبانو سربېره، د سیمې او 

نړۍ یو شمېر نور هېوادونه هم ور بلل شوي 

دي.  

2 مخ

د چین او ایران د ۲۵ کلنې 

همکارۍ سند کې څه دي؟

موږ جګړه ګټلاى شو؛ 

خو سياست نه

په خوست کې د CIA ملېشې لا 

هم جنایت کوي

۳ مخ2 مخ2 مخ

احمدي: د کابل په صنعتي نندارتون 

کې د ۴۰۰ زره افغانیو په ارزښت 

محصولات پلورل شوي

صنعتي  له  کابل  د  چې  وایي،  وزارت  صنعت  او  سوداګرۍ 

نندارتون څخه ۳۰۰ زرو خلکو لیدنه کړې او شرکتونو د ۴۰۰ 

پلورلي دي. په شاوخوا کې خپل محصولات  افغانیو  زره 

او  صنعت  د  چې  ویلي،  احمدي  فواد  ویاند  وزارت  دغه  د 

سوداګرۍ وزارت د۱۴۰۰ لمریز کال او نوروز جشن په مناسبت 

د کابل په چهلستون باغ کې درې ورځنی صنعتي نندارتون 

جوړ کړی و، چې څه د پاسه ۳۰۰ زرو کابل ښاریانو ورڅخه 

لیدنه وکړه. په دې نندارتون کې د ۶۰ شرکتونو له خوا غالۍ، 

کرنیز محصولات، لاسي صنایع، زعفران، ودانیز توکي، روغتیايي 

توکي، وچې مېوې، قیمتي او نیمه قیمتي ډبرې، کلتوري او 

هنري اثار په سلو غرفو کې نندارې وړاندې شول چې د کابل 

ښاریانو له خوا يې تود هرکلی وشو.

د نوموړي په خبره، د روان کال په جریان کې هم د ورته نورو 

نندارتونو پلانونه لري، چې د سوداګرۍ او صنعت په برخه کې 

به اغېزمن تمام شي.

۳۳

د نورو ځورول په هر دین او 
فرهنګ کې مردود عمل دی

د ډېـری کسـانو یـوه تـر ټولو منفـي ځانګړنـه د نورو ځـورول او 

آزارول دي، چـې پـه هېـڅ دیـن او فرهنـګ کې د منلـو نه دي، 

بلکـې تـر سره کوونکـي یـې تر نیوکـې لاندې راغـلي دي.  ...

د سولې له هڅو سره هممهاله جنایتونه؛ 
په خوست کې د کمپاین ځواکونو د عملیاتو له امله اوولس ملکیان وژل شوي



 CIA په خوست کې د

ملېشې لا هم جنایت کوي
د خوصـت پـه صبریو ولسـوالۍ کـې د کمپاین 

پـه نـوم ځواکونو عملیـات کړي، چـې پکې یې 

۱۵ ملکي وګړي شـهیدان کړي دي. سیمه ییز 

خلـک وايـي چې په سـیمه کـې نه جګـړه وه او 

نـه طالبـان، خو دغـو ځواکونو بریدونـه کړي او 

د ښـځو او ماشـومانو پـه ګـډون یـې ۱۵ ملکي 

وګـړي شـهیدان کـړي دي. سـیمه ییز خلـک 

دغـه راز وايـي چـې دغـو ځواکونـو د خلکـو څو 

پـه  پـرون  نـړولي دي.  پـه بمونـو  کورونـه هـم 

ټولنیـزو رسـنیو د شـهیدانو او پـه ځانګړي ډول 

ماشـومانو تصویرونه خپاره شـول، چـې ډېر زړه 

وو. بوږنوونکي 

پـه خوسـت کـې د کمپایـن پـه نـوم ځواکونـه 

یـې   )KPF( ځـواک  سـاتنې  خوسـت  د  چـې 

رسـمي نـوم دی، پـه ظاهـره د افغـان ځواکونـو 

ځواکونـو  دغـو  د  خـو  دي،  کـې  چـوکاټ  پـه 

روزنـه، تجهیـز، معـاش او رهبري ټـول د امریکا 

د اسـتخباراتو لخـوا کېـږي. د خوسـت د والي، 

پـه ګـډون  نـورو چارواکـو  او  قومانـدان  امنیـه 

هېڅـوک د دغو ځواکونـو د جنایتونو او کړنو په 

اړه نـه ځـواب ویونکـي دي او نـه هـم پوهېـږي 

چـې دا ځواکونـه ولـې دا کړنې کـوي. دوی ان 

نـه پوهېـږي چـې د دې ځواکونـو مـر  څـوک 

دی او چېرتـه اوسـېږي. ان دا خـبره هم کېږي 

چـې پـه کابـل کـې چارواکـي نه پوهېـږي چې 

چېرتـه  او  دی  څـوک  مـر  ځواکونـو  دې  د 

اوسـېږي. لـه همـدې املـه هـر وخـت چـې دا 

ځواکونـه عملیـات کوي، وحشـت کـوي، خلک 

پټـه  چارواکـي  کـوي،  ورانـۍ  نـورې  او  وژني 

خولـه وي او پـه اړه یـې څـه نـه وايـي. 

کمپایـن ځواکونـه د سي ای اې هغـه وحـي 

ډول  هېـڅ  پـه  چـې  دي،  قاتلیـن  قـراردادي 

یـې نـه قومانـده افغـاني ده او نـه هـم د افغـان 

ځواکونـو برخـه دي. د دوی کړنـې او فعالیتونه 

یـوازې د امریکايي ګټـو د خونديتوب لپاره دي 

او دوی تـه مهمـه نه ده چې څومـره او څه ډول 

جنایـت کـوي. دوی ته دا هـم مهمه نه ده چې 

د دوی کړنـې لـه امنیـت او کـه لـه ناامنۍ سره 

مرسـته کـوي، خـو چې هـر څه ورتـه د سي ای 

اې لخـوا وویـل شي، همغه کـوي او بیا د خپلو 

جنایتونـو پـه اړه ځـواب ویونکـي هـم نه دي. 

پـه  تـه  جنایـت  ځواکونـو  دغـو  د  بایـد  اوس 

غبرګـون کـې پـه دولتـي چارواکـو د نیوکـې تر 

څنـګ اصـلي ګوتـه سي ای اې او امریـکا تـه 

ونیـول شي، ځکـه دا جنایـت د دوی ملېشـه 

کنټـرول  پـرې  حکومـت  چـې  کـوي  ځـواک 

نـه لـري. امریـکا بایـد د خپلـو ملېشـو او پټـو 

تشـکیلاتو د جنایتونـو پـه اړه ځـواب ووايـي او 

ټـول خلـک بایـد د امریـکا پـر ضـد غـږ پورتـه 

کـړي. اوس چـې د سـولې خـبرې هـم روانـې 

دي، د امریکايـي ځواکونـو د وتلـو تـر څنـګ 

بایـد د سي ای اې د دې ملېشـو د حضـور پـه 

پرېکـړه وشي. د دې  او  اړه هـم جـدي بحـث 

افغانـان دي، خـو  یـوازې جنګیـالي  ځواکونـو 

اوس یـې هـم روزونـه، معـاش، قومانـده او هـر 

څـه د سي ای اې پـه لاس کـې دي. له همدې 

املـه مـوږ بایـد د دې جنایتونو اصـلي سرچینه 

چـې امریکا او د امریکا اسـتخباراتي او نظامي 

حضـور دی، هېـر نـه کـړو او پـر وړانـدې یې په 

ټـول تـوان ودرېـږو. 

2 مسیر

سرلیکنهسرلیکنه

ایـا مونـږ پـه رښـتيا سـوله غـواړو او که د 

سـولې پـه نـوم واک؟ ايـا مونـږ په رښـتیا 

د ولسـواکۍ پلويـان يو، که د ولسـواکۍ 

پـه نـوم ځانواکـي؟ ايـا زمونـږ سـياسي 

لـري  اجنـډا  مـلي  هـم  رښـتيا  مـران 

کـه د مـلي اجنـډا تر شـا شـخصي ګټې 

لټـوي؟ ايـا مونـږ تـه د تېـرو دوو لسـیزو 

او  لـري  اهميـت  رښـتيا  راوړنـې  لاسـته 

کـه دا خـبره يـوازي په واک کـې د پاتې 

کېـدو بانـه ده؟ ايـا مونږ رښـتيا پـه خپله 

لـرو کـه  د خپلـو سـتونزو د حـل وړتیـا 

دغـه خـبره مو تـش شـعار ده؟ ايـا زمونږ 

ظاهـري خبرې شـعارونه او احساسـاتي 

ويناوې رښـتيا هم زمونـږ د موخو هنداره 

دي او کـه اصـلي خـبره بـل څـه ده؟

 د »رښـتيا« ټکـي تـر شـا هغـه حقیقتونه 

پراتـه دي چـې زمونـږ سـیاسي مـران 

ورته په رښـتينې توګه د ژمنتیا احسـاس 

هـم نـه لري. سـولې ته د رسـېدو لپاره د 

سـولې بنسـټیزو موخـو او ارزښـتونو تـه 

شرط  اسـاسي  درلـودل  تعهـد  پيـاوړی 

زمونـږ  چـې  تعهـد  هغـه  کېـږي.  ګڼـل 

مـران يـې نـه لـري. د ملـت لـه خېټې 

څخـه راپورته شـوي ملي مـران نه لرو. 

چـا د ديـن، چـا د ډيموکراسـۍ، چـا د 

هېـواد، چـا د ژبـې، چـا د قوم او سـمت 

پرانیسـتي  دوکانونـه  شـخصي  نـوم  پـه 

دي. مونـږ پـه ملي کچه يوه سـر بدلون 

تـه اړتیـا لرو.

د ډېـر افسـوس ځـای دی چـې مونـږ د 

نـړۍ پـه کچـه د علـم او ټکنالـوژۍ پـه 

برخـه کـې لـه پرمختګونـو سره سره لـه 

اوږه  پـه  اوږه  او  نړيوالـو سره د سـيالۍ 

د تلـو وړتیـا نـه لـرو. يـو وخـت بـه علـم 

د مؤمـن مـراث ګڼـل کېـده، مګـر اوس 

دغـه مـراث لـه مونـږ څخـه نـورو خلکـو 

او  فـن  علـم  د  مونـږ  دى.  کـړى  خپـل 

معلومـاتي ټکنالـوژۍ په برخـه کې پس 

پاتـې يـو.

افغـاني  د  طالبـان  چـې  نشـته  شـک 

مهمـه  خـورا  وجـود  ټولنيـز  د  ټولنـې 

زمونـږ  پرتـه  هغـوى  لـه  او  ده  برخـه 

ټولنيـز وجـود نيمګـړی دى. هغـوى هم 

لکـه بـل هـر افغـان د هيـواد او ولـس د 

راتلونکـي پـه هکله په پرېکـړو کې برخه 

شي،  کـولاى  نيوکـې  شي،  اخیسـتى 

اندېښـنې څرګنـدولای شي او پـه مـلي 

کچـه پـه سـياسي بدلونونـو کـې شريک 

ګرځېـداى شي. د ډيموکراسـۍ چيغـې 

وهونکـي هغـه سـهوې بایـد ومنـي چـې 

اسـلامي  د  طالبانـو  د  لخـوا  امريـکا  د 

امـارت لـه نسـکورېدو وروسـته د امريـکا 

لـه  لخـوا  افغانانـو  ملګـرو  امريـکا  د  او 

طالبانـو سره سـخت ظلمونـه وشـول. د 

دې پـر ځـاى چـې د بـن پـه غونـډه کې 

ورتـه د ګـډون دعوت ورکړل شـوی واى، 

غـږ او غوښـتنې يـې اورېدل شـوې وای، 

لـه هـر ډول دښـمنانه نظامـي تحرکاتـو 

پرتـه پـه خپلـو کورونـو کـې د امریکايانو 

او حکومتـي چارواکو لخوا ونيول شـول، 

ووژل شـول، وځـورول شـول، لـه هيـواد 

څخـه وشـړل شـول او يا هم امریـکا ته د 

څو پيسـو په مقابل کې وسـپارل شـول. 

دغـه ډول وحشـتونه پـه هـره ټولنـه کـې 

غبرګـون زيـږوي او زمونـږ پـه ټولنـه کـې 

يـې جګـړې وزيږولـې. ښـه بيلګـه يې په 

مسـکو کـې د ملا فاضل لخوا د دوسـتم 

توهـن و او دغـه خواشـينوونکې صحنه 

چلـن  نـاوړه  مهـال  هغـه  د  دوسـتم  د 

غبرګـون و، چـې مـلا فاضـل امریـکا تـه 

د نه سـپارلو له ژمنو وروسـته دوسـتم ته 

تسـلیم؛ خـو د ژمنـې خـلاف امریـکا تـه 

وسـپارل شـو.

سـنجيده  مونـږ  چـې  ومنـو  بایـد  مونـږ 

اوږدمهالـه  مونـږ  لـرو.  نـه  مـران 

نيمګړتيـاوې،  ګواښـونه،  اړتیـاوې، 

پـه  ارزولاى.  نشـو  ګټـې  او  سـتونزې 

لـوړو زده کـړو سـمبال مـران مـو هـم 

احساسـاتي خـبرې او جزبـاتي پرېکړې 

ترينـګلي  راتلونکـي  د  مونـږ  کـوي. 

سـياسي امنیتـي او اقتصـادي وضعیـت 

مونـږ  لـرو.  نـه  ژورليـد  لپـاره  ارزونـې  د 

کيـدو  مـخ  د  سره  ګـواښ  لـه  بالفعـل 

همـت لـرو، خـو د بالقـوه ګواښـونو پـه 

درک او مديريـت کـې پاتـې راځـو. اى 

د  مرانـو  جمهوريـت  د  چـې  کاش 

امـارت لـه مرانـو سره لـه تاوتریخـوالي 

اوسـني  چلـن  پخـواني  ډک  د  څخـه 

زيانونه شـل کالـه وړانـدې ارزولي واى، 

لـه شـته سـتونزو سره  مـو  بـه  اوس  نـو 

نرمـولاى. نـه  پنجـه  او  لاس 

پـه هـر حـال، اوس خـبره تـر دې کچـې 

راورسـېده چـې طالبانـو جګـړه وکـړه او 

پـه شـان  امریـکا  مقاومـت يـې وکـړ. د 

سـر ځواکمـن هيواد يې دېته اړ ايسـت 

چـې لـه دغـې ډلـې سره د جګـړې پـر 

خـبرو  د  شي.  لاړ  تـه  مذاکراتـو  ځـاى 

او  وړتیـاوو  نرنګـي  د خپلـو  بالاخـره  او 

د لـوړې کچـې انعطـاف پـه کارولـو يـې 

وکړاى شـو چـې لـه طالبانـو سره هوکړه 

لاسـلیک کـړي او د خپلـو تلفاتـو کچـه 

کـړه. همدغـه شـان  راښـکته  تـه  صفـر 

انعطـاف او تنـزل د يـوه بريـالي ملـت د 

ځواکمنتیـا نښـه او خپلو مـلي ګټو لپاره 

يـې تـر سره کـول فضاحـت نـه؛ بلکـې 

ويـاړ دی.

لـه  طالبـان  کـه  چـې  ده  دا  پوښـتنه 

امريـکا سره سـوله کـولاى شي، نـو ولـې 

دغـه کار لـه افغانانـو سره نـي کولاى؟

کـه امریـکا له دومـره فرعوني مـزاج سره 

نـو  وکـړه،  سـوله  سره  طالبانـو  لـه  سره 

افغـان حکومـت بانـدې څـه شـوي چې 

کـولاى؟   نـي  لـه طالبانـو سره سـوله 

نـن لـږ شـان د سر د خوندیتوب په هيله 

لـه طالبانـو سره د زړه خوالـه کـوم.

منـم چـې طالبانـو سـينې سـپر کـړې، 

نـورو  د  او  خونـې  تعذيـب  ګوانتنامـو  د 

هيوادونـو ځـورول او کړاوونه يې وزغمل. 

د جګـړې په ډګـر کې يې لاسـته راوړنې 

سـياسي  هغـوى  د  خـو  کـړې،  خپلـې 

وړتیـاوې ټکنـۍ دي، د خپلـو ځوانانـو 

پـه فکـري روزنه کـې نيمګړتيـاوې لري. 

کـه اوسـنيو سـهوو تـه دوام ورکـړي، نـو 

يقينـاً بـه د سياسـت پـه ډګر کې لاسـته 

راوړنـې ونه لـري. دا نيمګړتيـاوې يوازي 

د طالبانـو نـه، بلکـې مونـږ ټـول افغانان 

پـه مسلسـله او متواتـره توګه لـه ترو څو 

لسـيزو راهيسـې ورسره لاس او ګریـوان 

. يو

طالبـان اوس هم احساسـاتي فکر کوي 

چـې ناټـو يـې ماتـه کـړه، امريـکا يـې په 

ګونـډو کـړه، پـه ټرمـپ بانـدې ټليفـون 

طالبانـو  د  چـې  کلـه  او  کـوي  کاټ 

راځـي؛  تـه  خونـې  مذاکراتـو  د  پـلاوى 

نـو امريکايـان ورتـه د احـرام پـه توګـه 

ولاړېـږي وغېـره وغـره. دا هغـه فکر دی 

وړانـدې مجاهدینـو  کالـه  چـې دېـرش 

هـم کاوه. مونـږ هيـڅ وخـت پـه جګـړه 

کـې نـه يـو مات شـوي، خـو د سياسـت 

پـه پېچـلي ډګـر کـې مـو کلـه هـم بريـا 

نـه ده تـر لاسـه کـړې. هـر وخـت زمونـږ 

د سرښـندنو کرېډېـټ بـل چا اخيسـتى 

دى.

طالبانـو تـه د حکومـت پـه ليکـو کـې د 

شـته پراخ هر ډول فسـاد او بې عدالتۍ 

لـه املـه د ناهيـلي شـوي ملـت د ملاتـړ 

تر لاسـه کولـو لپـاره خورا سـر فرصتونه 

لـه  اړخ  شـته، خـو هغـوى د حکومتـي 

همدغـو تشـو څخـه د ګټـې اخیسـتنې 

لپـاره هيـڅ ګام نـه دی پورتـه کـړى. د 

بـې بـاورۍ په رنـځ اختـه دي. فکر کوي 

چـې ټـول مخالفـن د هغـوى پـه ليکـو 

کـې د اختـلاف اچولـو هڅـه کـوي؛ خو 

پـه طالبانـو کـې  واقعيـت دا دی چـې 

او  ولـس  زمونـږ  اختلافـات  او  درزونـه 

هيـواد تـه يقينـاً زيـان اړوي. لـه امريـکا 

سره پـه سـوله کولـو او لـه افغانانـو سره 

پـه جګـړه کولـو بانـدې يـې د افغانانو په 

بـاور خـاورې واړولـې.

پـه شـان  لـه سـولې څخـه د حکومـت 

هغـوى هـم ابـزاري ګټه اخـلي. مجهول 

او مبهـم دريـځ يـې خپـل کـړی دی. د 

راتلونکـې مـې مياشـتې له پيـل وړاندې 

د امریـکا وتلـو تـه د انتظـار او لـه هغـه 

وروسـته د جګـړو لـه لارې د بريـاوو تـر 

لاسـه کولـو هڅـه کـوي.

کيـداى شي طالبانـو ته د کابـل او ارګ 

نيـول شـونی کار وي، مګـر بشـپړ بـاور 

لـرم چـې د کابـل امنيـت خونـدي کول 

خـورا ګـران کار او د طالبانو د وس خبره 

ده. نه 

کابـل  د  چـې  ده  دا  ورتـه  مـو  مشـوره 

فکـر  انحصـار  د  واک  د  او  نيولـو  د 

پرېـږدئ. سـولې تـه لاره هـواره کـړئ او 

څرګنـد دريـځ غـوره کـړئ. غوښـتنې مو 

مشـخصې او مقابـل لـوري تـه د ميـز په 

سر کيـږدئ. د افغانسـتان خلـک اوس 

نسـبتاً د شـل کالـه وړانـدې پـه پرتله له 

خـورا لـوړ سـياسي شـعور څخـه برخمن 

دي. کـه طالبـان واک هـم غـواړي، حق 

يـې دی؛ خـو د زور او جګـړې لـه لارې 

نـه، بلکـې د ازادو او عادلانـه ټاکنـو لـه 

لارې يې ترلاسـه کولاى شي. د اسلامي 

وکـړي.  مبـارزه  بايـد  لپـاره  قيـام  نظـام 

نظـام  اسـلامي  واقعـي  د  يـې  ولـس 

مخالفـت قطعـاً نـه کـوي او دغـه کار بـه 

د هغـوى د متـن عـزم او پيـاوړي ارادې 

ممثـل هـم وي. البتـه کـه د خپل ولس، 

سـيمې او نـړۍ پـه کچـه حساسـیتونه 

او نزاکتونـه پـه نظـر کـې لـه نيولـو پرتـه 

غـواړي خپـل لـه لاسـه وتلـی اسـلامي 

امـارت بيـا قایـم کـړي، دا به هغه سـهوه 

وي چـې جـبران کـول بـه يـې ناشـوني 

وي. د طالبانـو دغـه منطـق قيـاس مـع 

لکـه  هغـوى  چـې  ښـکاريږي  الفـارق 

کـې  ډګـر  پـه  جګـړې  د  چـې  څنګـه 

بريـالي دي، نـو په سياسـت کـې به هم 

بريـا ومومـي. بایـد ومنـو چـې مونـږ ټول 

پـه ځانګـړي ډول طالبـان پـه سـياسي 

کفـارو  کـه  لـرو.  نـه  مهـارت  کـې  لوبـه 

اسـلام تـه د زيـان رسـولو هڅه وکـړه، نو 

د اسـلام پـه نـوم افراطي ذهنيـت هم په 

مختلفـو ډولونـو زمونـږ مقدسـات بدنـام 

کـړل.

راځـئ! پـه خپلـو منځونـو کـې پـر يو بل 

تـه د دعـوت  اللـه ديـن  د  رحـم وکـړو. 

لپـاره موعظه حسـنه او حکمـت وکاروو، 

تـر هرچـا وړانـدې لـه خپلـو هيوادوالـو 

مشـرکاتو  د  او  ولټـوو  مشـرکات  سره 

پـر بنسـټ ورسره سـوله وکـړو. مونـږ هـر 

پـردى لـه هيـواد څخه شـړلاى شـو، خو 

د هيـڅ افغـان د شـړلو حـق نـه لـرو. د 

هغـو خلکـو لـه ناکامـۍ څخـه بایـد زده 

کـړه وکـړو چـا چـې پـه طالبانـو پسـې 

تـوره راواخيسـته او لـه هيـواد څخـه يـې 

او  نفـې  ايسـتل. د حـذف  اړ  تـه  شـړلو 

شـړلو سـراتیژي اوس نـاکاره شـوې او 

لـه وخـت څخـه تېـره ده.

موږ جګړه ګټلاى شو؛ 

خو سياست نه

ولسمر غني وايي چې د هېواد د عوایدو 

لږ تر لږه ۵۰سلنه غلا کېږي. نوموړي د 

یکشنبې په ورځ په ارګ کې د ځوانانو 

له  کې  پرانیستغونډې  په  شورا  عالي  د 

ځوانانو وغوښتل، چې د عوایدو د غلا د 

مخنیوي لپاره دې له مالیې وزارت سره 

خپلې طرحې شریکې کړي.

دا  چې  ویل  ونه  څرګند  غني  ولسمر 

عواید څنګه غلا کېږي او څوک یې غلا 

د  چې  شته  راپورونه  داسې  خو  کوي، 

افغانستان په ځینو کمرګونو کې زورواکان 

او فساد هم پکې کېږي. حاکم دي 

ولسمر غني ځوانانو ته په خطاب کې 

زیاته کړه: »هغه ځوان چې فساد کوي، 

تعصب کوي، ملي وحدت ته صدمه رسوي 

یا واقعاً کفایت د کار نه لري، د دې  او 

ځوان په مقابل کې باید تاسې ودرېږئ.«

افغان  چې  هغې  تر  وکړ،  ټینګار  غني 

ځوانان په دې برخه کې ګامونه پورته نه 

کړي، په دغه هېواد کې تحرک نه رامنځ 

ته کېږي. ولسمر غني په داسې حال 

کې د افغانستان د نیمايي عوایدو د غلا 

کېدو خبره کوي، چې تېر کال په دغه 

هېواد کې د کروناویروس د وبا له امله د 

افغانستان په عوایدو کې پام وړ کموالی 

راغلی دی.

۱۳۹۹کال  په  چې  وايي  وزارت  مالیې 

کې یې د ۲۰۸ میلیارده افغانۍ عوایدو 

 ۱۷۴ د  خو  و،  ټاکلی  هدف  راټولولو 

میلیارده افغانیو په راټولولو بریالي شوي 

وايي، چې  وزارت مسوولین  یاد  د  دي. 

د کروناویروس د خپرېدو له کبله عواید 

کم وو. د یادونې ده چې د افغانستان د 

عوایدو تر نیمایي زیاته برخه له ګمرګونو 

او غیر  او پاتې نور یې مالیاتي  څخه ده 

مالیاتي عواید دي.

ولسمشر غني: د هېواد ۵۰ سلنه عواید غلا کېږي

عبدالوحید وحید

۳ مسیر

د چین د بهرنیو چارو وزیر وانګ یې او د هغه 

ورځ  وړمه  ظریف  جواد  محمد  سیال  ایراني 

تهران کې د یوې لیدنې په ترڅ کې د چین او 

ایران د همکاریو سند لاسلیک کړ.

سیاسي،  سند  دغه  ویلي،  چارواکو  ایراني 

اقتصادي او اسراتیژیک عناصر لري، خو په 

دې اړه یې نور جزیات نه دي ورکړي.

سعید  ویاند  وزارت  چارو  بهرنیو  د  ایران  د 

خطیب زاده د همکارۍ د دغه سند په اړه د 

یوې خبرپاڼې په خپرولو سره ویلي، دغه سند 

د ایران او چین تر منځ د همکاریو یوه لار نقشه 

ده او هیڅ تړون پکې نشته.

په دغه خبرپاڼه کې راغلي، دغه سند کې د 

پانګونې او یا مالي سرچینو په ګډون هیڅ رقم 

او خاص عدد نشته.

له دې سره هم مهاله د نیویارک ټایمز د راپور پر 

بنسټ، د تړون له مخې چن به په ایران کې 

د ۴۰۰ میلیاردو ډالرو پانګونې په بدل کې له 

ایران د راتلونکو ۲۵ کلونو لپاره تېل تر لاسه 

کړي.

د دغې ورځپاڼې په لیکنه، کارپوهانو ویلي چې 

د شنبې ورځې تړون تر ډېره همغه ۱۸مخیزه 

مسوده ده، چې دغې ورځپاڼې تېر کال تر لاسه 

کړې وه.

نیویارک ټایمز لیکي، هغې مسودې د چین له 

لوري ایران کې په لسګونو برخو بانکداري، د 

لرې لارو اړیکې، بندرونه، پټلۍ، روغتیاپالنې 

او ټکنالوژۍ د راتلونکو ۲۵ کلونو لپاره د ۴۰۰ 

میلیاردو ډالرو پانګونه تریح کړې وه.

د یو ایراني چارواکي او د تېلو سوداګر په وینا، 

چین به په منظم او لوړ تخفیف تیل تر لاسه 

کړي.

د انرژۍ په برخه کې د پرولیم اکونومیست په 

نوم یوې تحلیلې نریې هم ورته ارقام خپاره 

کړي دي.

د نیویارک ټایمز د راپور له مخې، دغه مسوده 

کې د نظامي همکاریو لکه په ګډه د نظامي 

تمرینونو او روزنې همکاري، د څېړنو او وسلو 

ورکړې په برخه کې ګډه همکاري او د امنیتي 

مالوماتو شریکول هم شامل دي.

د ایران او چین تر منځ د دغه اوږدمهالي سند 

چې  شو،  راپورته  کې  لومړیو  په  اوړي  د  خبر 

ډېرې نیوکې پرې وشوې.

لکه  سندونو  هغو  نورو  له  سند  دغه  نیوک ګر 

ترکمانچای سره پرتله کړی او چین ته له اندازې 

د ډېرو امتیازاتو په ورکړه یې هغه هم په داسې 

حالاتو کې چې ایران د امریکا له لوری له ځینو 

بندیزونو سره مخ دی، اندېښنه ښودلې.

ایران  د  کې  لومړیو  په  میاشتې  مې  تېرې  د 

پخواني ولسمر محمود احمدي نژادي له یو 

بهرني هېواد سره د ملت له سرګو پټ د ۲۵ 

کلن سند خبرداری ورکړ او ویلي یې دي چې د 

ایران خلک به هغه په رسمیت ونه پېژني.

کې  پارلمان  په  وزیر  چارو  بهرنیو  د  ایران  د 

او  پټ  کوم  هېڅ  تړون  دغه  چې  وکړه  یادونه 

محرمانه موضوعات نه لري؛ خو د پارلمان ځینو 

غړو د هغه خبرې ملنډې بللې دي.

ښاغلي ظریف ویلي، کله چې دغه تړون بشپړ 

شو، نو جزیات به یې خپاره شي.

په هغه خبر پاڼه کې چې شنبه سعید خطیب 

هیڅ  د  کې  سند  دغه  »په  راغلي:  کړه  خپره 

سیمې سپارل او یا متقابل یا یو اړخیز انحصار 

موضوع مطرح نه ده، نو له همدې امله د هر 

ډول انحصاري حق ورکول پکې نشته.«

خبر پاڼه زیاتوي چې په دغه سند کې کومې 

اخیستلو  ګټه  یا  ادارې  د  حوزې  یا  سیمې 

مدیریت ته نه دي ورکړل شوې.

د چین د یو کمربند او یوې لارې نوښت

کال  پنځه  موخه  په  رسېدو  د  ته  سند  دغه 

د  چین  وې.  شوې  پیل  خبرې  وړاندې 

سوداګرۍ په برخه کې د ایران عمده شریک 

دی او پر ایران په ۲۰۱۸ کال د امریکا له لوري 

د تازه لګول شویو بندیزونو وړاندې چین د ایران 

د تېلو له لویو پېرېدونکو هېوادونو و.

د دغه تړون وړاندیز په ۲۰۱۶ کال کې د چین 

د ولسمر شي جینګ پینګ له لوري تهران 

کې د ایران له ولسمر حسن روحاني سره په 

لیدنه کې شوی و.

سعید خطیب زاده وویل، زمونږ په باور دغه سند 

د ایران او چین د اړیکو پراختیا کې رول لوبولی 

شي.

د شي او روحاني د لیدنې پر مهال دواړو د یوې 

داسې نقشې په رامنځته کولو سره توافق وکړ، 

چې په بېلابېلو برخو کې متقابله پانګونه وکړي.

شي جین پینګ د خپلې واکمنۍ په موده کې 

د یو کمربند او یوې لارې نوښت پر مخ بیايي، 

چې د بنسټیزو پروژو د مالي چمتووالي او په 

نړیواله کچه د چین د نفوذ د ډېروالي طرحه 

ده.

ایران د بهرنیو چارو وزارت په خبرپاڼه کې  د 

هم اشاره شوې ده، چې دغه سند د چین د 

یو کمربند او یوې لارې د نوښت یوه برخه ده.

ایراني  بهرنیو چارو وزیر چې د خپل  د چین 

سیال په بلنه یې تهران ته سفر کړی و، د شنبې 

په سهار یې لومړی د ایران له ولسمر حسن 

روحاني او د ایران د رهبر ایت الله خامنه یي له 

سلاکار علي لاریجاني سره ولیدل.

سره له دې چې د ایران د بهرنیو چارو وزارت د 

دغه سند په اړه د همغږۍ د رسمي مسوول په 

توګه یاد شوی، خو ویل شوي چې د ایت الله 

خامنه يي سلاکار علي لاریجاني او د پارلمان 

پخواني رییس د دغه سند په اړه خبرو اترو کې 

اصلي رول درلودلی دی.

راپور  د  ایرنا  اژانس  خبري  دولتي  د  ایران  د 

له مخې، له ښاغلي لاریجاني سره د چین د 

بهرنیو چارو وزیر په لیدنه کې دواړو خواوو پر هر 

اړخیز سراتیژیک مشارکت ولاړو د هر اړخیزو 

اړیکو پر پراختیا ټینګار کړی دی.

د جمعې په ورځ د چین د بهرنیو چارو وزارت 

ویاندې هوا چونینګ وویل: »د دې لپاره چې 

سیمه له ګډوډیو ووځي او ثبات ته ورسیږي، 

له  سیالۍ  ژوپولیتیک  د  قدرتونو  لویو  د  باید 

سیوري ووځي. د بهرنیو فشارونو او مداخلو پر 

وړاندې خوندي وي او د پراختیا لارې چې له 

خپلو سیمه ییزو واقعیتونو سره سمون ولري، 

تعقیب کړي.«

د ایران د بهرنیو چارو وزارت د چین او ایران تر 

منځ دغه سند »له ویاړ ډک او د دواړو هېوادونو 

د سراتیژیکو اړیکو په ګټه« بللی دی.

حکومتي چارواکو تل له دغه سند چې په اړه 

دفاع  دي،  شوې  مطرح  ګنګوسې  ډېرې  یې 

کړې ده.

ښاغلي وانګ له دې وړاندې سعودي عربستان 

او ترکیې ته سفر کړی و او تمه ده چې له ایران 

وروسته متحده عربي اماراتو، بحرین او عمان ته 

سفر وکړي. هغه ویلي چې سیمه په یو اساس 

حالت کې ده او وايي چېن چمتو دی چې د 

اختلافاتو په دایمي حل کې مرسته وکړي.

د دغه سند جزیات څه دي؟

تر دې وړاندې د ایت الله خامنه يي د اقتصادي 

ډلې مر علي اقا محمدي د ایران له دولتي 

ټلویزیون سره په خبرو کې د همکاریو په اړه 

»د  همکاري  کلنه   ۲۵ دغه  چې  وو،  ویلي 

اقتصادي پروګرامونو په ټولو برخو لکه نفت او 

ګازو، برېښنايي صنایعو او بنسټیزه پوهه او نورو 

برخو کې« ده.

پټرولیم ایکانومېسټ چې د انرژۍ په برخه کې 

تیر کال د سنبلې  یوه تحلیلي رسنۍ ده، د 

تمه  چې  وو،  لیکلي  یې  ۱۲مه  په  میاشتې 

کیږي چین د ۲۸۰ میلیاردو ډالرو په اندازه د 

نفت او ګازو او ۱۲۰ میلیاردو ډالرو په اندازه د 

ایران د لېږد رالېږد صنعت په برخه کې پانګونه 

وکړي.

د دغې خپرونې د لیکنې له مخې، له دغې 

د  و،  هم  تخفیف  پیر  د  نفتو  د  سره  پانګونې 

پراختیايي طرحو په پلي کولو کې یې چین ته 

لومړیتوب هم ورکاوه او همدا راز یې د ایران په 

خاوره کې د چین د پنځو زرو امنیتي ځواکونو 

حضور ته هم لاره هواروله.

د دغه راپور له مخې چې د محمد جواد ظریف 

لخوا دروغ وګڼل شو، چین د نفتو یا تېلو، ګازو 

او پروشیمي محصولاتو په پیر کې له ۳۲ سلنه 

تخفیف څخه برخمن کیږي او د پیسو په ورکړه 

کې د دوو کلونو ځنډ حق به هم ولري.

کې  پېښو  بېلو  دوو  په  تازه  کې  خوست  په 

ملکي وګړو ته مرګ ژوبله اوښتې ده. د راپورونو 

له مخې، درې ورځې وړاندې د افغانستان د 

ملي امنیت اړوند کمپاین ځواکونو په صبریو 

ځايي  د  چې  کړي  عملیات  کې  ولسوالۍ 

ملکي  بلکې  نه،  ته  په خبره، طالبانو  خلکو 

وګړو ته یې تلفات اړولي دي. ویل کېږي چې 

په دې پېښه کې شاوخوا شل ملکي وګړي 

چې ښځې او ماشومان پکې شامل دي، وژل 

شوي دي. افغان حکومت په رسمي توګه په 

افغانستان  د  خو  ویلي،  دي  نه  څه  اړه  دې 

ځینو  کمېسیون،  خپلواک  حقونو  بري  د 

سیاسیونو او د سنا غړو دغه پېښه غندلې ده. 

سره له دې چې د سولې لپاره هڅې روانې 

خونړۍ  کې  افغانستان  په  هم  لا  خو  دي، 

جګړه د ملکي وګړو ژوند اخلي. د سړک غاړې 

چاودنې،  ماینونه،  شوي  ځای  پر  ځای  ته 

هدفي بریدونه، د افغان ځواکونو عملیات او 

ورځ  هره  هغه څه دي چې  بریدونه،  هوایي 

ملکي افغانانو ته تلفات اړوي. په تازه پېښه 

د  ملکیان  په خوست کې شاوخوا شل  کې 

شوي  وژل  کې  عملیات  په  ځواکونو  افغان 

یې سخت  رسنیو کې  ټولنیزو  په  دي، چې 

غبرګونونه پارولي دي.

اوسېدونکي  ولسوالۍ  صبریو  د  خوست  د 

په  وړاندې  شپې  درې  نن  له  چې  وایي، 

خوست کې مېشتو کمپاین ځواکونو په دغه 

ولسوالۍ کې عملیات ترسره کړي چې ملکي 

وګړو ته یې مرګ ژوبله اړولې ده. د دوی په 

خبره، په دغه پېښه کې د ښځو او ماشومانو 

خو  شوي،  وژل  کسان  اوولس  ګډون  په 

ځینې سرچینې بیا وايي چې په پېښه کې 

شاوخوا شل ملکیان وژل شوي دي. د صبریو 

ولسوالۍ ځایي اوسېدونکي وایي په عملیاتو 

کې ټول وژل شوي کسان ملکي وګړي دي 

او له کمپاین ځواکونو سره په دې عملیاتو کې 

هوایي ځواک هم مرسته کړې ده. 

چې  وايي  اوسېدونکي  ولسوالۍ  صبریو  د 

په خبره،  دوی  د  وه.  بوږنوونکې  پېښه خورا 

په ډېره وحشیانه توګه ملکي وګړي د افغان 

ځواکونو له لوري وژل شوي او باید حکومت 

د خلکو پوښتنو ته ځواب ووايي. د قربانیانو 

د کورنۍ یوه غړي د پېښې په اړه وویل چې 

او  او نګور وژل شوي  په پېښه کې یې زوی 

همدا راز یې د زوی نوی زېږېدلی ماشوم هم 

په دې ظالمانه عملیاتو کې خپل ژوند بایللی 

دی. د ده په خبره: »یو مې زوی وژل شوی 

دی، ځوان زوی مې و، نګور مې یې وژلې ده 

او نوی زېږېدلی ماشوم هم وژل شوی، ډېره 

بده پېښه وه«.

او  هوايي  د  عملیات  دغه  چې  وایي  دوی 

ځمکنیو ځواکونو له لوري ترسره شوي او ټول 

یې ملکي وګړي په نښه کړي دي. د ده په 

خبره، په پېښه کې یې د ماشومانو په ګډون د 

هېڅ ملکي وګړي ژوند ته پام نه دی کړی. د 

ده په خبره: »له دوی سره چورلکې وې. ډزونه 

یې کول، د خلکو ژوند ته یې پام نه کاوه، نه 

یې په ماشومانو رحم کړی، نه په ښځینه وو«.

افغان  د  او  رسنیو  ټولنیزو  په  پېښې  دې 

پارولي  غبرګونونه  سخت  ترمنځ  سیاسیونو 

دي. د افغانستان د بري حقونو د خپلواک 

ته  رسنیو  اکبر  شهرزاد  رییسې  کمېسیون 

ویلي، چې د دې پېښې د څېړلو لپاره باید 

د  دې  ژره  تر  ژر  او  شي  وګومارل  پلاوی  یو 

ملکي وګړو د وژل کېدو په تړاو د خلکو ادعا ته 

ځواب ووايي. نوموړې د ملکي وګړو مرګ ژوبله 

جنایت بللی او له افغان حکومت یې غوښتي 

چې په خپلو عملیاتو کې د ملکي وګړو د ژوند 

خوندیتابه ته جدي پاملرنه وکړي. 

یوه  په  هم  کرزي  حامد  ولسمر  پخواني 

وینا  په  او  غندلې   پېښه  دغه  کې  اعلامیه 

یې، دغه ډول پېښې د نه منلو دي او افغان 

د  وګړو  ملکي  د  ژره  تر  ژر  باید  حکومت 

خوندیتوب لپاره هڅې وکړي. بلخوا د مرانو 

جرګې ځینو غړو هم دغه پېښه په کلکو ټکو 

غندلې ده او ویلي یې دي چې د ملکي وګړو 

مرګ ژوبله جنایت دی او باید ژر تر ژره یې 

مخنیوی وشي. بلخوا پرون هم په خوست کې 

د یوې چاودنې له امله هم اته ملکیان ټپیان 

شوي دي. 

د سولې له هڅو سره هممهاله جنایتونه؛ 
په خوست کې د کمپاین ځواکونو د عملیاتو له امله اوولس ملکیان وژل شوي

د چین او ایران د ۲۵ کلنې 
همکارۍ سند کې څه دي؟

د لاریونوالو پر وړاندې د میانمار د پوځ وروستیو 

غبرګونونه  نړیوال  پراخ  اقداماتو  ځپونکو 

راپارولي دي.  وروسته له هغې چې پوځ د دغه 

هېواد پوځ واک په لاس کې واخيست، د کودتا 

د مخالفینو خونړۍ ځپنه يې پیل کړه.

زیات   ۹۰ تر  کې  ځپنو  دغو  په  ورځ  وړمه 

کسان ووژل شول او دا په یاد هېواد کې تر 

دوولسو  د  ده.  شوې  بلل  ورځ  خونړۍ  ټولو 

هېوادونو نظامي مرانو د کودتا د مخالفینو 

جنوبي  جاپان،  امریکا،  د  او  غندلې  ځپنه 

کوریا، اسټرالیا او ګڼو ناټو هېوادونو په یوه ګډه 

اعلامیه کې ویلي، چې په میانمار کې پوځ د 

اعتبار  کې  سرګو  په  خلکو  د  هېواد  خپل 

بایللی دی.

د  ځواکونه  مسلکي  راغلي،  کې  اعلامیه  په 

د  خلکو  د  تعقیبوي،  معیارونه  نړیوال  چلند 

ساتنې مسوول وي، نه هغوی ته د زیان رسولو 

لپاره. 

غوښتل  پوځه  له  میانمار  د  کې  اعلامیه  په 

او  واخلي  لاس  تاوتریخوالي  له  چې  شوي، 

کولو  ترلاسه  اعتبار  د  خلکو  د  هېواد  دغه  د 

لپاره دې هلې ځلې وکړي. د دې اعلامیې د 

ګډونوالو هېوادونو ډیپلوماټانو هم د میانمار د 

پوځ په اړه ورته غبرګون ښودلی دی.

بلېنکن  انتوني  وزیر  چارو  بهرنیو  د  امریکا  د 

امنیتي  د  میانمار  د  یې  هېواد  چې  ویلي، 

ځواکونو پر خونړۍ ځپنه کرکه ښيي او زیاته 

یې کړه چې دغه پوځ د یوڅو کسانو د خدمت 

په خاطر د خلکو ژوند قرباني کړ. بلېنکن زیاته 

کړه، چې د میانمار زړور خلک د پوځ د ترهې 

واکمني ردوي.

د  ته  میانمار  هېواد  اسیايي  ختيځ  جنوب 

اروپايي ټولنې استازولۍ د دې هېواد د وسله 

په  بللې.  ورځ  شرم  او  ترهې  د  ورځ  پوځ  وال 

ټکان  د  ویلي، چې  ملتونو  ملګرو  مهال  ورته 

ورکوونکي تاوتریخوالي له کبله د ګڼو کسانو 

د  کړي.  لاسه  تر  یې  راپورونه  کېدو  وژل  د 

دې ادارې عمومي مني انتونیو ګوترېش د 

دا بې  او  ټکو غندلې  په سختو  وژنه  ملکیانو 

رحمانه اقدامات بللي دي. ګوترېش د میانمار 

پر پوځ غږ کړی، چې ژر تر ژره دې د لاریونوالو 

پر وړاندې ځپونکي اقدامات ودروي. 

او  توقیفونه  چې  ادارې  بندیانو  سیاسي  د 

په  مارچ  د  یوازي  چې  ویلي  ثبتوي،  مړینې 

۲۷مه په میانمار کې ۹۱ کسان وژل شوي او 

د مارچ په ۲۸مه دا شمېر ۱۱۴ ته لوړ شوی 

دی. په میانمار کې د فبرورۍ په لومړۍ نېټه 

پوځ د دغه هېواد واک په لاس کې واخیست 

او له هغه راهیسې وضعیت بحراني شوی دی.

پوځ د ملکي حکومت مره انګ سان سوچي 

له خپلې دندې لرې کړه چې په نتیجه کې يې 

پراخ لاریونونه  په ملاتړ  ډیموکراسي  د  خلکو 

وکړل. سوچي او نور ډیموکراټيک مران په 

بند کې دي. پوځ ویلي، واک یې ځکه په خپل 

لاس کې واخيست، چې د نومبر میاشتې په 

ټاکنو کې درغلي شوې وه، خو د یاد هېواد د 

ټاکنو کمېسیون دا ادعا رد کړې ده.

ملګري ملتونه: د میانمار پوځ دې ژر تر ژره د لاریونوالو پر 

وړاندې بې رحمانه اقدامات ودروي

بي بي سي- پښتو

د افغان ملي بانک د ۱۳۹۹ مالي کال 

بررسي شوي مالي راپورونه



او  د سروې  کانونو  د  افغانستان کې  په 

مطالعې په اړه له اسټرالیايي فورټېسکو 

فیوچر کمپنۍ سره تړون یو ځل بیا اندېښنې 

راپورته کړې دي. د افغانستان د سوداګرۍ 

او پانګونې خونې چارواکي وايي، د افغان 

حکومت دغه کړنه د خصوصي سکټور لپاره 

د اندېښنې وړ مسئله ده.

د دې خونې عامل مر شفیق الله عطايي 

وايي، روان وضعیت خصوصي سکټور له 

ستونزو سره مخ کوي: »فورټېسکو فیوچر 

ولایتونو  د ۱۷  افغانستان  د  ته  کمپنۍ 

چې لسګونه کانونه پکې دي، د سروې او 

مطالعې چارې د افغان دولت له خوا سپارل، 

یوه اړخيزه پرېکړه ده او د دغه تړون ورکړه 

دې شرکت ته پرته له دې چې د افغانستان 

د کانونو قانون په نظر کې ونیول شي، 

ورکړل شوی چې دا په افغانستان کې د 

سوداګرۍ پر روحیې منفي اغېز پرېباسي.«

اړه  په  کانونو  د  که  خبره،  په  عطايي  د 

تړونونه بهرنیو کمپنیو ته ورکول کېږي، باید 

د افغانستان د کانونو د قانون په رڼا کې 

وي. په رسنیو کې د خپرو شویو راپورونو پر 

بنسټ، دغه تړون د داوطلبۍ له وړاندې 

کولو پرته ورکړل شوی، دا په داسې حال 

کې ده چې د افغانستان د کانونو قانون 

د ۴۰مې مادې له مخې، د کانونو کیندلو 

تړون یوازې د کانونو قانون د ۴۱مې مادې 

د حکم مطابق د داوطلبۍ بهیر تر سره کېدو 

له لارې ورکول کېږي او له دې پرته بې 

داوطلبۍ د کانونو تړون ورکول د افغانستان 

په هېڅ قانون کې صراحت نه لري.

شرکت  اسټرالیايي  او  حکومت  افغان  د 

ترمنځ د شوي تړون له مخې، افغان دولت 

د ۱۷ ولایتونو کانونه پرته له دې چې د 

کان مشخص نوم یاد شي، یاد شرکت ته 

ورکوي او افغان حکومت تر پنځو کلونو نه 

شي کولای له یاد شرکت پرته هېڅ کس 

یا شرکت ته د هېواد کانونو کې د فعالیت 

اجازه ورکړي.

فیوچر  فورټېسکو  که  مخې،  له  تړون  د 

شوي  ټاکل  په  کړای  شي  ونه  کمپنۍ 

وخت )پنځو کلونه( کې خپل فعالیت بشپړ 

کړي، افغان دولت دغه وخت غځوي، خو د 

افغانستان د کانونو او پټرولیم وزارت ویاند 

عزیز غروال وایي، له فورټېسکو شرکت سره 

یوازې د سروې هوکړه لیک لاسلیک شوی: 

»د افغانستان د کانونو او پټرولیم وزارت له 

فورټېسکو فیوچر کمپنۍ سره هېڅ ډول 

استخراجي، او اکتشافي قرارداد نه دی 

لاسلیک کړی، بلکې د اقتصادي مطالعاتو 

په موخه یې له دغه شرکت سره یو تفاهم 

لیک لاسلیک کړی، چې موخه يې يوازې 

په هغه کاني او معدني ساحو کې اقتصادي 

مطالعات دي چې په تړون کې راغلي دي.«

نوموړی په ټینګار سره وايي، هغه بنسټونه 

چې په دې برخه کې نیوکه لري، یو ځل بیا 

دې د افغان حکومت او یادې بهرنۍ کمپنۍ 

سره شوې تړون ولولي، خو دغه هوکړه لیک 

له دې وړاندې هم له غبرګونونه سره مل وو.

په ورته مهال د ملي امنیت پخواني ريیس 

رحمت الله نبیل پر خپله فېسبوک هغه 

مهال لیکلي وو چې په عمده او پرچون ډول 

د افغانستان پلور، له بده مرغه ډاکټر اشرف 

غني او هغه ته نږدې کړۍ ټول شوي او 

افغانستان یې فورټېسکو اسټرالیايي کمپنۍ 

ته بښلی دی. هغه وايي، که دغه کار په 

اګاهانه ډول وي، ملي خیانت دی او که 

غفلت شوی وي، ملي جرم دی.

د ډېری کسانو یوه تر ټولو منفي ځانګړنه 

د نورو ځورول او آزارول دي، چې په هېڅ 

دین او فرهنګ کې د منلو نه دي، بلکې 

لاندې  نیوکې  تر  یې  کوونکي  سره  تر 

راغلي دي. هغه کسان چې د نورو د ځور 

او ازار لامل کېږي، په اصل کې خپل ځان 

ته ستونزې جوړوي، ځکه د هغه مشهورې 

عکس  عمل  هر  چې  مخې  له  اصطلاح 

العمل لري، نو یوه ورځ به دوی خپله په 

دې ستونزه کې را ګیر وي.

په عمومي ډول ځور او ازار هر هغه عمل 

ته ویل کېږي چې په ګفتاري یا رفتاري 

یا  او  جسمي  روحي،  د  چا  بل  د  ډول 

مالي زیان لامل شي. د یوه انسان کړنې 

او خبرې د هغه د برخلیک په برخه کې 

اساسي اغېز لري. لکه څرنګه چې ښې 

کړنې یو انسان لوړو مرتبو ته رسولی شي، 

نو امکان لري چې ناوړه چلن هم د ځان د 

ارزښت او احرام د له منځه تلو لامل شي.

د نورو ځورول او ازار هغه که په هر ډول 

او  رسوي  ته ضربه  انسان  وي،  عنوان  او 

لامل  عذاب  اخروي  د  چې  دا  یوازې  نه 

دوزخ  هغه  په  هم  نړۍ  بلکې  کېږي؛ 

بدلوي چې انسان پکې عذاب ویني. هرو 

مرو به مو لیدلي وي، کله چې څوک خپل 

خپلوان په یوه مجلس کې مسخره کوي، 

نو د مجلس ټول ناست کسان هم خپلې 

کوي.  متوجه  ته  کس  همدې  خبرې 

وکړئ،  فکر  سره  ځان  له  ځل  یو  یوازې 

که تاسو له همداسې یوه حالت سره مخ 

شی او پر یوه ځای د ټولو دوستانو لخوا 

مسخره شی؛ نو احساس به مو څه وي؟ 

شوخي، ټوکې جوړول او ټوکې کول خپل 

ځای او حد لري، هسې نه چې د یوه چا 

شخصیت ته توهین پکې شي او د ځور 

لامل یې شي. د نورو ځورول او ازارول یوه 

ډېره جدي مسئله ده، چې له بده مرغه 

نه  ارزښت  هېڅ  کسان  ځینې  سبا  نن 

ورکوي. دوی په ډېره اسانۍ سره یو څوک 

خپله  په  موږ  رسوي.  ور  ازار  او  ځوروي 

او شاوخوا  ملګرو، خپلو خپلوانو  کورنۍ، 

خلکو کې داسې کسان پېژنو هرڅه یې 

چې زړه وغواړي وایي او یا یې په پیغامونو 

کې لیکي؛ هغه هم پرته له دې چې پر 

عواقبو یې فکر وکړي. زه ډاډه یم )همدا 

ته  ذهن  څوک  یو  همداسې  مو  اوس 

درغلل(. دغه ډول کسان ځان ته صاف 

حال  داسې  په  وایي،  خلک  رښتیني  او 

کې چې دوی نورو ته احرام او درناوی نه 

کوي او پرته له دې چې ځای او وخت په 

نظر کې ونیسي، خپلې خبرې کوي چې 

بیا وروسته د لسګونو ستونزو او ان د اړیکو 

پرېکېدو لامل کېږي. د 

ژور  اغېز کېدای شي دومره  د دې چلن 

یاد  له  سلګۍ  وروستۍ  تر  چې  وي، 

کس سره پر اړیکو سیوری وغوړوي. دغه 

موضوع په رسمي او اداري نړۍ کې هم 

کولای شي د خلکو پر ژوند او دنده باندې 

ولري. اغېز  منفي 

ځینې کسان یو دم خپل کنټرول له لاسه 

ورکوي. دوی په دې اړه فکر نه کوي چې 

وروسته  یې  خبرې  خپلې  شي  کېدای 

شي  کېدای  ان  کړي.  پیدا  ورته  ستونزه 

یو کس د ده له خبرو زیان وویني او دغه 

کس چې تېروتنه یې کړې ده، وروسته پر 

خپلو کړو پښېمانه کېږي، خو بیا وروسته 

شي  کېدای  ان  لري.  نه  ګټه  پښېماني 

بښنه وغواړي؛ خو هغه وخت بیا بښنه هم 

کوم درد نه شی دوا کولای.

رهبران )دلته مې یوازې سیاسي رهبران 

جملو  یا  کلمو  هغو  باید  دي(  نه  هدف 

ته پام وکړي چې کاروي یې؛ ان کېدای 

شي دغه کلمات یې د بریا او ماتې اصلي 

دلایل شي. کېدای شي په دې منځ کې 

ځینې یې همدې کړنو ته د نه پاملرنې له 

امله بریا ته ورسېږي، خو لوی رهبران د 

کلمو قوت ته په کتو ښه او سر ویناوال 

برخه  په  کاروبار  د  کبله  له همدې  دي. 

کې د ځینو ویناوالو خبرې تلپاتې شوې 

دي او اوس هم د خلکو په خوله دي او د 

ځان لپاره یې الګو ټاکلې ده.

کلمې کېدای شي جوړوونکې یا نړوونکې 

یا  او  ورکړي  انګېزه  شي  کولای  اوسي؛ 

هم له یوه کاره د سړي زړه تور کړي. موږ 

ټول په خپل شخصي او کاري ژوند کې د 

هغو ادبیاتو په وسیله چې لرو یې، خپلې 

اړیکې  جوړوو. خلاصه دا چې ژبه دومره 

نه  او قدرت لري چې سرګې  توان  لوی 

شي  کولای  ژبه  پټېدای،  باندې  ور  شي 

بدلون رامنځ ته کړي هغه که مثبت وي 

او یا هم منفي.

نو ښه ده داسې خبرې وکړو چې ګواکې 

هره جمله چې موږ یې په ژبه وایو، وروستۍ 

جمله مو ده. ان ځینې وخت تر ټولو ښه 

دا  تل  اوسو.  خوله  پټه  چې  دی  دا  کار 

سپارښتنه کېږي، چې که ښه خبره نه شی 

کولای، غوره دا ده چې چوپ اوسئ.

په یوه اداره کې د رهبرانو او مدیرانو ځای 

څخه  ځایګي  ځای  له  ژوند  شخصي  د 

موقعیت  لوړ وي. د همدې  او  پورته  ډېر 

څرنګوالي ته په کتو د ځینو نورو پر ژوند 

هم اغېز ښیندلی شي. یوه غیره معقوله 

ورځ  ټوله  کس  یوه  د  شي  کولای  نیوکه 

له منځه یې یوسي. د  او  ور خرابه کړي 

همدې حالت دوام کېدای شي ټول عمر 

تر  ژوند  خصوصي  او  کاري  کس  یوه  د 

راولي. لاندې  سیوري 

البته دغه څه د پر ځای نیوکې په برخه 

خبره  مثبته  یوه  کوي.  صدق  هم  کې 

د مشارکت د  کار کوونکو  د  کولای شي 

سالم  یوه  د  کې  منځ  په  ټیم  د  لوړېدو، 

فرهنګ د دود کېدو  او یا د یوه انسان د 

وي. کافي  لپاره  بدلون  د  ژوند 

او  لیدلوری  ډول،  څرګندونو  د  ستاسو 

شخصیت  ټول  د  ستاسو  طرز  خبرو  د 

ټولو  پر  ستاسو  او  کوي  ښکارندویي 

هغه  لري.  اغېز  باندې  خلکو  شاوخوا 

کلمې چې تاسو یې کاروی، ستاسو د بریا 

او ماتې په برخه کې رول درلودلی شی؛ 

هغه که په کاري او یا هم خصوصي ژوند 

کې وي. نو که کله مو احساس وکړ چې 

پرته له فکر کولو غواړی یو څه ووایی، نو 

له واټن پرته یو څه مکث وکړئ او د خبرې 

ټول اړخونه مو ښه وسنجوئ. ډاډه اوسئ 

چې همدغه عادت کولای شي ستاسو په 

راولي. بدلون  ډېر  ژوند کې 

او ازار تر څنګ د ویلو  د رفتاري ځورولو 

خلک  ډېر  هم  لارې  له  کولو  خبرې  یا 

مقابل  او ځورېدلای شي چې  ازارېدلای 

لوري ته د لسګونو ستونزو او ننګونو رامنځ 

په  باید  موږ  ولې  کېږي.  لامل  کېدو  ته 

رفتاري او ګفتاري ډول د یو چا د ازار او 

ځور لامل شو؟ که فکر کوی چې ځینې 

وخت دغه ډول حس درته پیدا کېږي، نو 

پام وکړئ: ته  لاندې ټکو 

۱. د ځان ارزول

تېروتنې مو وپېژنئ.  او  ارزوئ  و  ځان مو 

ځانګړنه،  یوه  ستاسو  شي  کیدای  دا 

عادت او یا په تاسو پورې اړوند بل داسې 

څه وي چې خلک یې ځوروونکي او ازار 

بولي. ورکوونکي 

۲. مرسته وغواړئ

که خپلو تېروتنو ته پام نه شی کولای، له 

یوه داسې ملګري مو مرسته وغواړئ چې 

باور پرې لری.

۳. د اړیکو راتلونکې مو په پام کې 

ونیسئ

ملګرتیا  د  سره  چا  له  نور  غواړی  نه  که 

یا دا چې غواړی په ټوله  او  اړیکه وپالی 

مانا یې نور له ژوند وباسی، نو بیا واک له 

تاسو سره دی چې څنګه دې اړیکې ته 

یاد  په  باید  د پای ټکی ږدئ. خو دا مو 

وي چې د یوه سلام په کچه کې ورته تش 

ځای پرېږدئ، ځکه که په راتلونکې کې 

له یو بل سره وینی، نو لږترلږه یو بل ته خو 

ورکړئ. سلام  سنت 

۴. له هر توري او کلمې ویلو وروسته 

ودرېږئ او فکر وکړئ

درېدل  باید  کې  مرحله  هره  په  ژوند  د 

تمرین کړو. کله چې غوسه یو باید وقفه او 

فکر وکړو، کله چې خبرې کوو باید وقفه او 

فکر وکړو. که داسې وکړو هغه ده چې لږ 

داسې تېروتنې به کوو چې د خلکو د ازار 

او ځور لامل کېږي.

۵. په یاد مو وي چې...

خبرې رایحه )د بوی یو ډول( لري، بوی 

لري او عطر لري.

 زموږ د خبرو رایحه تر ساعتونو پورې زموږ 

پر وجود کېني او پاتې کېږي.

 تر ډېره وخته په فضا کې پاتې کېږي.

تر کلونو په خاطرو کې د ځان لپاره ځای 

ګوري.

د خبرو عطر مو که هر څنګه وي، تنُد او 

تریخ، ګرم او خوږ، تېز او پاروونکی، آرام او 

روح پارونکی...

موږ په خاطرو کې یادوي...

د خبرو د رایحې وږم مو وټاکئ او پوه شی 

چې په یاد پاتې کېږي.

ژباړه: حمیدالله حمیدي

د نورو ځورول په هر دین او فرهنګ کې مردود عمل دی

کمیسیون حقوق بشر: 

شمار افراد دارای معلولیت در 

۱۴ سال گذشته ۱۱ درصد 

افزایش یافته است

کمیسیون مستقل حقوق بر افغانستان یافته های 

گزارش تحقیقی اش از »وضعیت حقوق بری اشخاص 

دارای معلولیت در افغانستان ۱۳۹۹« را منتر کرد. 

یافته های این گزارش نشان می دهد که در ۱۴ سال 

گذشته شمار افراد دارای معلولیت بیش تر شده است.

مستقل  کمیسیون  گزارش  این  یافته های  بنیاد  بر 

دلیل  به  معلولیت  دارای  افراد  شمار  بر،  حقوق 

 ۱۱ مدت،  این  در  ماین ها  انفجار  و  ناامنی  جنگ، 

درصد افزایش داشته است. در این تحقیق با یک هزار 

و ۵۰۴ تن در ۲۲ ولایت کشور مصاحبه شده است 

که یک هزار و ۱۹۲ تن آن مرد و ۳۱۰ تن دیگر آن زن 

بوده اند.

نشان  بر  حقوق  مستقل  کمیسیون  یافته های 

می دهد که ۱۳.۹ درصد کل جمعیت کشور؛ یعنی 

چهار میلیون و ۴۷۵ هزار و ۸۰۰ تن را افراد دارای 

معلولیت تشکیل می دهند. این کمیسیون گفته که 

میزان افراد دارای معلولیت در ۱۴ سال گذشته ۱۱.۲ 

درصد افزایش یافته است.

براساس یافته های این تحقیق، از میان یک هزار و ۵۰۴ 

تن از مصاحبه شونده گان، یک هزار و ۴۲ تن )۶۹.۳ 

نقص عضو،  نوع  از  فیزیکی  معلولیت  دارای  درصد( 

فیزیکی،  حسی  معلولیت  درصد(   ۱۹.۵( تن   ۲۹۴

و  بیولوژیکی  معلولیت  دارای  درصد(   ۲.۸( تن   ۴۲

دیابت،  عارضه های  یا  بیماری ها  مانند  متابولیسمی 

 ۴.۵( تن  و ۶۸  اوتیسم  و  مهرگی  فشارخون، صرع، 

درصد( معلولیت ذهنی و روانی بوده اند. هم چنان ۵۸ 

معلولیت مضاعف  دارای  نیز  تن )۳.۹ درصد( دیگر 

بوده ؛ به این معنا که دو یا بیش از دو نوع معلولیت 

داشته اند.

کې  نړۍ  په  مخې،  له  شمېرو  تازه  د 

پر کرونا ویروس د اخته کسانو شمېر 

 ۶۳۱ او  زره   ۴۹۰ او  میلیونه   ۱۲۷

د  راز  دغه  دی.  رسېدلی  ته  کسانو 

یاد ویروس له کبله تر دې مهاله دوه 

میلیونه او ۷۹۲ زره او ۱۴۸ کسان مړه 

شوي او له ۱۰۲ میلیونو ډېر ترې بېرته 

رغېدلي دي.  د یادو شمېرو له مخې، 

د امریکا متحده ایالتونه د دغه ویروس 

د ډېرو مثبتو پېښو او قربانیانو له اړخه 

د نړۍ تر ټولو مخکښ هېواد دی. د 

راپورونو پر بنسټ، په امریکا کې د دغه 

او  میلیونه  پېښې ۳۰  مثبتې  ویروس 

۹۲۲ زره او ۳۶۰ ته رسېدلي او ۵۶۲ 

زره او ۶۳ نور امریکایان ترې مړه شوي 

دي. دغه راز برازیل د ۱۲ میلیونه او 

۴۹۰ زره او ۳۶۲ مثبتو پېښو له اړخه د 

نړۍ دویم، هند د ۱۱میلیونه او ۹۸۷ 

زره او ۸۶۰ مثبتو پېښو په درلودو سره 

د نړۍ درېیم، روسیه د څلور میلیونه او 

۵۱۹ زره او ۸۳۲ مثبتو پېښو له اړخه 

د نړۍ څلورم او فرانسه د څلور میلیونه 

په  پېښو  مثبتو   ۵۷۵ او  زره   ۵۰۸ او 

هېواد  هغه  پنځم  نړۍ  د  درلودو سره 

دی چې د کرونا ویروس ډېرې پېښې 

پکې ثبت شوې دي.  برېټانیا، ایټالیا، 

هسپانیا، ترکیه او جرمني بیا په ترتیب 

سره شپږم، اووم، اتم، نهم او لسم هغه 

هېوادونه دي چې د کرونا له کبله ډېر 

ځپل شوي دي.

تازه شمېرې: په نړۍ کې د کرونا د مړو شمېر 

له دوو میلیونو او ۷۹۲ زرو کسانو واوښت

ژونـــــد

اوپو؛ فاینډ اېکس۳ پرو موبایل بازار ته وړاندې کړ

لړۍ  اېکس۳  فاینډ  د  خپل  کمپنۍ  اوپو 

چې  موبایلونه  ځرک  پیاوړي  نوي  څلور 

نیو  اېکس۳  پرو،  اېکس۳  اېکس۳،  فاینډ 

نومول شوي دي، معرفي  اېکس۳ لایټ  او 

کړل. دغو ځیرکو موبایلونو کې فاینډ اېکس۳ 

فاینډ  او  ارزانه  لایټ  اېکس۳  فاینډ  او  نیو 

اېکس۳ پرو تر ټولو غوره ځانګړنې او لوړه بیه 

لرونکي ځیرک موبایلونه دي. په دې لنډه 

لیکنه کې یوازې فاینډ اېکس۳ پرو در پېژنو. 

دغه ځیرک موبایل کې د کوالکام کمپنۍ 

تر ټولو وروستی او پیاوړی پروسېسر، سنپ 

ډراګن۸۸۸، کارول شوی دی او ۶٫۷ انچه 

اېل ټي پي امولېډ ډوله او کواد اېچ ډي پلس 

ریزلوشن لرونکې مخ پاڼه لري، چې له ۱۲۰ 

هرتز رېفرش رېټ څخه هم ملاتړ کوي. فاینډ 

اېکس۳ پرو ۴۵۰۰ ملي امپیره وړتیا لرونکې 

چارج  چټک  واټ  له ۶۵  چې  لري  بېټرۍ 

کې  دقیقو  یوازې ۳۰  او  کوي  ملاتړ  څخه 

له صفر څخه ۱۰۰ سلنه چارجېږي. فاینډ 

اېکس۳ پرو کې ۱۲ ګېګابایټ رم او ۲۵۶ 

ګېګابایټ د فایل ثبتونې وړتیا ورکړل شوې، 

چې د مارچ په ۳۰مه به په مختلفو هېوادونو 

کې خرڅلاو ته وړاندې شي. د دغه ځیرک 

موبایل بیه ۱۱۴۹ یورو ټاکل شوې ده.

فکر  دقیق  باید  لپاره  پرېکړو  ټولو  د 

ګام  سره  احتیاط  پوره  په  او  وکړئ 

په  اړه  په  ژوند  د  مو  که  کړئ.  اوچت 

پوره دقت سره فکر کړی وي او کلک 

هوډ او ځانګړې موخې لری، نو بیا د 

دې لپاره هېڅ دلیل هم نه پاتې کېږي، 

چې ستاسو ژوند په شا روان دی، تاسو 

پر ډېرو څیزونو  پرمختګ وکړئ.  باید 

فکر کول او په یوه وخت د زیاتو موخو 

ټاکل تاسو له اصلي موخې ګرځوي او 

لاره درباندې ورکوي. هېڅکله هم مه 

وایئ »له خبریالۍ سره مینه لرم، خو 

که خبریال نه شوم، معلمي خو کولای 

شم« نه، دا خبره سمه نه ده، که په زړه 

بیا  لری،  مینه  سره  خبریالۍ  له  کې 

پیاوړتیا سره هماغه مسیر  ټوله  په  نو 

تعقیب کړئ، له مخې مو هر ډول خنډ 

لرې کړئ او مخ ته ولاړ شئ، څو بریالي 

شی. هېڅکله هم د یو کار کولو په اړه 

خپلې  دومره  کوئ.  مه  زړیتوب  دوه 

موخې ته د رسېدو لپاره هڅه وکړئ او 

د ستونزو پر وړاندې ودرېږئ، چې په 

پای کې درته یوه دروازه خلاصه شي 

او د هیلو لمر مو ژوند ته رڼا در وبښي.

۳۳

د پرېکړو کولو لپاره دقیق فکر وکړئ

اندونیزیايي چارواکي وايي چې د سولاویسي ولایت د مکاسار 

په ښار کې په دوو غبرګو چاودنو کې دوه کسان وژل شوي او 

۱۴ نور ټپیان دي.

پولیس وایي دوه تنه چې ځانمرګي برید کوونکي وو، په ځان 

پورې تړلي چاودېدونکي توکي یې د یوې کاتولیک کلیسا 

مخې ته چولي چې یاده مرګ ژوبله پکې اوښتې ده.

د پولیسو یو ویاند ارګو یوونو، ویلي چې امنیتي ځواکونو دوه 

تنه مشکوک ځانمرګي برید کوونکي د کلیسا په دروازه کې 

پولیسو دې چارواکي  د  وروسته چاودنې وشوې.  او  ودرول 

او  دي  تنه  دوه  مجرمین  چې  درلود  شک  »موږ  کړه،  زیاته 

په موټر سایکل سپاره وو او غوښتل یې چې د کلیسا انګړ 

د  شوې  مهال  داسې  پېښه  ورسوي.«  ځانونه  ته  دروازې  یا 

کاتولیک فرقې پیروان کلیساګانو ته د عبادت لپاره په ډله يیزه 

توګه ور روان وو. پولیس همدرانګه وایي چې تر اوسه په دې 

پېښه کې دوه کسه وژل شوي او ۱۴ نور ټپیان شوي او دوی 

د پېښې په تړاو خپلې پلټنې هم پیل کړې دي. د اندونیزیا 

چاودنې  دا  قایوماس،  چولیل  یاقوت  وزیر  چارو  مذهبي  د 

په سختو ټکو غندلي. قایوماس په یوې ویډیویي پیغام کې 

ویلي: »زه د ټولو مذهبونو د مرانو نه غواړم چې خپلو پیروانو 

ته په ټینګار سره ووایي چې تروریزم په هیڅ مذهب کې توجیه 

کېدای نه شي. مذهب موږ ته د مینې، سولې او د یو بل سره 

د مینې کولو درس راکوي. کوم ناوړه عمل چې نن مونږ ولید، 

د هېڅ مذهبي ډلې چال چلند نه شي کېدای.«

راپورونه: په اندونیزیا کې په دوو 

چاودنو کې ۱۶ کسانو ته مرګ 

ژوبله اوښتې 

سهار 04:21  |  لمر ختل 05:46 |   ماسپښين 11:59   |   مازیګر 04:26  |  ماښام 06:11  |  ماخوستن 07:32 شرعي وختونه:

www.Maseerdaily.af twitter/MaseerDaily Facebook/MaseerDaily

خوست بلخ ننګرهارهرات کندهار کابل


